
Nina Danylyuk 

	 Kandidato de filologiaj sciencoj. Fininte 
la Kijivan Ŝtatan Universitaton, ŝi defendis sian 
disertacion el la fako “ukraina lingvo” kaj ricevis 
sciencan gradon. Nun ŝi estas docento de la katedro 
pri ukraina lingvo de Volinia Nacia Universitato Lesja 
Ukrainka. Ŝiaj sciencaj interesoj: etnolingvistiko, 
interlingvistiko, kompara lingvistiko. Ŝi estas membro 
de E-klubo “Arbara kanto” en urbo Lucjk , membro de 
UkrEA kaj UEA, estro de ukrainia sekcio de ILEI.
 

Nina Danylyuk

Lingvokulturemoj en esperantaj
tradukoj de ukrainaj tekstoj

	 La prelego estas dediĉita al la leksiko kun kultura komponento 
(lingvokulturemoj) en E-tradukoj de ukrainaj belartaj kaj sciencpopularigaj tekstoj. 
Temas pri problemo de tradukado de realaĵoj (geografiaj kaj propraj nomoj, nomoj 
de manĝaĵoj, trinkaĵoj, vestaĵoj, diversaj historiaĵoj k.t.p.), simboloj, specifaj 
gramatikaĵoj kiel parto dela ukraina mondobildo.

Witold Stępniewski kaj Zofia Stępniewska

Kiu lingvo por estonta Eŭropo kaj mondo ?
	 La nuna tempo karakterizas sin, unuaflanke, per rapida malaperado de 
lingvoj de etnaj minoritatoj. Lingvistoj delonge jam scias, ke miloj da mondaj 
lingvoj estas en serioza danĝero perei. Ĝis nun nur malgranda frakcio da lingvoj estas 
priskribita sufiĉe bone por konfirmi teoriojn pri universala gramatiko, pri evoluo de 
lingvoj kaj pri multnombraj neresponditaj demandoj el kampo de lingvistiko kaj 
antropologio. La evoluo kaj deveno de la hind-eŭropa linvogrupo kaj de aliaj grupoj
estas ankoraŭ intense studataj. Lingvistoj nur lastatempe iniciatis oranizitajn agadojn
por savi mortantajn lingvojn. Unu el ili estas la “Rozetta Projekto” priskribita en la
artikolo.

	 De alia flanko, oni observas naskiĝon de novaj etnaj lingvoj kaj kreadon de
novaj planaj (konstruitaj) lingvoj proponataj kiel neŭtralaj helpaj pontolingvoj por 
faciligi internacian komunikadon. En la historio estis ĉirkaŭ milo da diversaj provoj
krei tiajn planlingvojn. Naskiĝis interlingvistiko, nova scienca disciplino dediĉita al
la problemoj de la planlingvoj.
	 La artikolo koncernas elektitajn lingvistikajn fenomenojn observatajn dum 
la du lastaj jarcentoj. Unu el ili koncernas la unikan sukcesan revivigon de la hebrea
lingvo (kreita de la lingvisto Eliezer Ben–Jehuda) en turnopunkto de la du lastaj 
jarcentoj. Ĝis nun ne estas alia ekzemplo de la lingvo sen denaskaj parolantoj kiu 
fariĝus nacia kaj gepatra lingvo kun milionoj da parolantoj. Alia fenomeno rilatas 
al aplikado de la planlingvoj kiel ekzemple Volapuko (1879), Esperanto (1887), 
Ido (1908), Interlingua (1951), aŭ rapida disvastigo de la modifita indonezia lingvo 
(Bahasa Indonesia).
	 La kunteksto de la konsideroj de la aŭtoroj estas aktuala situacio de la 
angla, kiel plej vaste parolata lingvo en la mondo, dum milionoj da homoj opinias la
mandarenan ĉinan lingvon kiel la lingvon de estonto, kaj relative malmulaj postulas
esperanton pro ties avantaĝoj kiel facileco, neŭtraleco, kaj propedeŭtika valoro.
	 La aŭtoroj prefere starigas ol respondas la demandon pri la lingvo de la 
estonto. Ĉu ĝi estos la angla, la mandarena ĉina lingvo aŭ unu el la planlingvoj? Ĉu 
niaj nepoj havos elekton inter la ĉina kaj Esperanto?

Witold Stępniewski

	 Profesoro ordinara de Politekniko Lublina, Fakultato pri Media Inĝenierado. 
Estro de la Katedro pri Protekto do Tersurfaco. Sciencaj gradoj kaj titoloj: magistro 
pri kemio en UMCS Lublin (1970); doktoro pri agrikulturaj sciencoj (1975), 
habilitacio en agrikulturaj sciencoj (1980), profesoro (1989). Profesia laboro: 
1970-1984: Instituto de Agrofiziko de Pola Akademio de la Sciencoj (laŭvice: 
asistanto, adjunkto, docento kaj profesoro), 1984 ĝis nun: profesoro en Politekniko 
Lublina. Esplorkampo: konstruado kaj rekultivado de rubaĵdeponejoj; kinetiko de 
metanotrofiaj procezoj en rubaĵdeponejoj; toksigenologio de medio. Publikaĵoj: Pli 
ol 200 publikaĵoj i.a. la libro „Soil Aeration and its Role for Plants” (Aerumo de 
grundo kaj ties rolo por plantoj) CRC, FL, unu atlaso, 8 monografioj, ĉirkaŭ 100 
originalnalaj sciencaj artikoloj pri grundekologio, plantfiziologio, metanotrofio, 
kemio kaj biokemio de grundo. Funkcioj: 1996-2002 vicdekano de la Fakultato 
de Konstrua kaj Sanitara Inĝenierado de Politekniko Lublina, 2002-2008 scienca 
vicrektoro de Politekniko Lublina.

Zofia Stępniewska

	 Profesoro ordinara de KUL, Fakultato de Naturaj kaj Matematikaj Sciencoj,
Estrino de la Katedro pri Biokemio kaj Media Kemio. Sciencaj gradoj kaj titoloj: 
magistro pri kemio en UMCS Lublin (1970), doktoro pri agrikulturaj sciencoj 
(1979), habilitacio en agrikulturaj sciencoj (1988), profesoro (1996). Profesia 
laboro: 1970-74 Universitato de Maria Curie Skłodowska, Katedro de Biokemio 
- asistantino, 1974-1999: Instituto de Agrofiziko de Pola Akademio de Sciencoj 
(laŭvice: asistantino, adjunkto, docento kaj profesoro), 1999 - ĝis nun; profesoro en
Katolika Universitato Lublina de Johano Paŭlo II, estrino de la Katedro pri Biokemio
kaj Media Kemio. Esplorkampo: redoksaj procezoj en grundo kaj akvo, kinetiko de
metanotrofiaj procezoj en grundo, oksigenologio de medio. Publikaĵoj: Pli ol 130 
publikaĵoj i.a. du libroj, unu atlaso, 3 monografioj, ĉirkaŭ 70 originalalaj sciencaj 
artikoloj pri redoksaj procezoj en grundo, pri grundekologio, plantfiziologio, 
metanotrofaj bakterioj, kemio kaj biokemio de grundo. 

Estraro de pola ILEI-sekcio

Barbara Przybysz-Wojciechowska 
- direktorino de la Publika Elementa Lernejo en Czajowice

Robert Kamiński - prezidanto de Filio de PZE Łódź

Leszek Piekut

“Grafokom” Đurđevac (Kroatio)

Magdalena kaj Piotr Hawlenowie

